
Naradakritam Hari Stotram

ನಾರದಕೃತಂ ಹರಿಸ್ತೋತ್ರಂ

ತಾವನ್ನಾರಾಯಣಸ್ತತ್ರ ಶಂಖಚಕ್ರಗದಾಽಬ್ಜವಾನ್ .

ಪೀತಾಂಬರಃ ಸಕೌಸ್ತುಭವನಮಾಲೋಪವೀತಕಃ ..೨೪..

ಶ್ರೀವತ್ಸಾಂಕಿತವಕ್ಷಾಶ್ಚ ಕಮಲಾಸ್ವರ್ಣರೇಖಕಃ .
ಸುನಂದಾದ್ಯೈಃ ಪಾರ್ಷದೈಶ್ಚ ಸೇವಮಾನಃ ಸುಹಾಸ್ಯವಾನ್ ..೨೫..

ದರ್ಶಯಾಮಾಸ ರೂಪಂ ಸ್ವಂ ನಾರದಾಯ ತಪಸ್ವಿನೇ .

ದೃಷ್ಟ್ವಾ ತಂ ಸಹಸೋತ್ಥಾಯ ನಮಸ್ಕೃತ್ಯ ಕೃತಾಂಜಲಿಃ ..೨೬..

ತುಷ್ಟಾವ ಪರಮಾತ್ಮಾನಂ ಕರುಣಾಸಾಗರಂ ಪ್ರಭುಂ .

ಜಗತಾಮೀಶ್ವರಂ ಸಾಕ್ಷಿರೂಪಂ ಭಕ್ತಕೃತಾದರಂ ..೨೭..

ಕೃಪಾಲುಂ ತಾಪಸಂ ದಿವ್ಯಂ ವಂದೇ ಪ್ರಸೀದ ಪಾವನ! .

ಸತಾಂ ಲೋಕಸ್ಯ ರಕ್ಷಾಯೈ ಹಿತಾಯ ತಪ ಆದಧನ್ ..೨೮..

ತಪಃಫಲಪ್ರದಾತರ್ಮೇ ಪ್ರಸೀದ ಸತ್ತ್ವಮೂರ್ತಿಮನ್! .

ಕೋಟಿಕಂದರ್ಪಲಾವಣ್ಯವಿಲಾಸಃ ಕಾಮವರ್ಜಿತಃ ..೨೯..

ಬ್ರಹ್ಮಚಾರ್ಯಸಿ ದೇವೇಶ ಪ್ರಸೀದ ಸತ್ಯವಾಗ್ವಿಭೋ .

ಆಶ್ರಿತಾನಾಂ ಕಲ್ಪವೃಕ್ಷೋ ದೀನಾನಾಂ ದುಃಖಹಾರಕಃ ..೩೦..

ಜ್ಞಾನೇನ ಬಂಧಹಾ ಬ್ರಹ್ಮಸುಖದಾತಾ ಪ್ರಸೀದತಾಂ .

ಜೀವಾಂತರಿಂದ್ರಿಯಸೂಕ್ಷ್ಮಭೂತಾಽನ್ತರ್ಯಾಮಿನೀಶ್ವರ ..೩೧..

ಬ್ರಹ್ಮಸುಖಾನುಭೂತೇ ತ್ವಂ ಪ್ರಸೀದ ಚಿದಚಿನ್ಮಯ .

ಯದಾಶ್ರಿತಾಃ ಸುರಾ ದುಃಖಾಂಬುಧಿಂ ತರಂತಿ ಗೋಪದಂ ..೩೨..

ನಮಸ್ತೇ ಸರ್ವದಾ ಪರಬ್ರಹ್ಮಣೇ ಬ್ರಹ್ಮಣೇ ತಥಾ .

ವಾಸುದೇವಾಯ ಕೃಷ್ಣಾಯ ಭೂಮ್ನೇ ನಾರಾಯಣಾಯ ಚ ..೩೩..

ಮಹಾವಿಷ್ಣುಸ್ವರೂಪಾಯ ವೈರಾಜಾಯ ಚ ತೇ ನಮಃ .
ನಮೋ ಹಿರಣ್ಯಕೋಶಾಯ ತ್ರಿದೇವೇಭ್ಯೋ ನಮೋ ನಮಃ ..೩೪..

ಅದ್ಯ ಮೇ ಸಫಲಂ ಜನ್ಮ ಚಾದ್ಯ ಮೇ ಸಫಲಂ ತಪಃ .
ಅದ್ಯ ಮೇ ಸಫಲಂ ಜ್ಞಾನಂ ಶ್ರೀಹರೇ ತವ ದರ್ಶನಾತ್ ..೩೫..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಂ ಪ್ರಥಮೇ ಕೃತಯುಗಸಂತಾನೇ
೨೦೬-ಅಧ್ಯಾಯಾಂತರ್ಗತಂ

ನಾರದಕೃತಂ ಹರಿಸ್ತೋತ್ರಂ

ನಾರದಕೃತಂ ಹರಿಸ್ತೋತ್ರಂ ಸಂಪೂರ್ಣಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೧.ಅಧ್ಯಾಯ ೨೦೬/೨೪-೩೫..

